
Bahasa Melayu Siber

ditanggapi secara kabur, maka makna dan nilai estetika perban-
dingannya juga terjejas sama. Dengan itu, peribahasa-peribahasa
yang sedemikian, kecuali peribahasa yang dihasrat untuk pengekal-
an identiti, maka perlu difikirkan semula untuk disesuaikan bagi
maksud ini seperti unsur-unsur komposisi yang berhuruf tebal
(hitam) dalam contoh peribahasa di bawah ini:

Contoh 2

(1). Minyak duyung perendang duyung.

(2). Alang-alang menyeluk pekasam, biar sampai ke
pangkal lengan.

(3). Menongkat langit

(4). Bibirnya cantik macam buah delima merekah

(5). Pauh dilayang

(6). Ayam beroga itu, kalau diberi makan di pinggan emas
sekalipun, ke hutan juga perginya. (133)

(7). Bagai bertih digoreng (213)

(8). Bagai hantu memakan dedak (232)

(9). Mabuk kepayang

(10). Hidung mancung bak seludang

(11). Ada sirith hendakkan sepah (25)

(12). Atap ijuk perabung upih (125)

(13). Bagai cembul dengan tudungnya (215)

(14). Bagai haruan dengan tuar (228)

Sebagai contoh, terdapat hal-hal yang menarik sudah dapat
dipersoalkan dalam peribahasa-peribahasa di atas yang terdapat di
atas. Dalam contoh 1 (1), istilah “Minyak duyung” yang digunakan
untuk merendang “ikan duyung,” pada zaman sekarang ini adalah
paling kurang diparaktikkan dalam kehidupan masyarakat madani.
Dengan demikian, lakuan sedemikian mungkin sukar ditanggapi
oleh ahli masyarakat sekarang. Hal yang sama juga kepada konsep
“pekasam” kerana membuat pekasam begitu jarang dilakukan.
Begitu juga, “menongkat langit” memang sesuatu yang di luar
dunia realiti kehidupan. Dengan kata lain, tidak ada orang yang
pernah melakukan kerja “menongkat langit.” Sedang konsep langit
itu, yang dirujuk di sini, juga merupakan satu konsep KN yang
abstrak sifatnya. Demikian juga, peri kecantikan bibir seorang gadis
yang dikibaskan kepada sifat “buah delima” yang merekah juga
bukan lagi suatu idola kerana, “buah delima” yang sedang merekah
itu bukan lagi suatu yang dipandang cantik pada zaman sekarang
ini. Jadi, kalau kecantikan bibir seorang gadis yang diibaratkan
seperti “buah delima yang merekah” itu akan ditanggapi sebagai
satu gambaran yang tidak lagi cantik. Sehubungan, “pauh dila-

